
ЖАДЫМЫЗДА ЖҮРЕДІ

Шіркін уақыт неткен жүйрік еді! 
«Өмір деген бір күндік сәуле», «Бір жарқ 

еткен найзағай» – деп, мұзбалақ Мұқағалилар 
бекер күрсінбеген ғой. 

Көзді ашып жұмғанша, кеше ғана арамызда 
жарқылдап жүрген  Дариға келініміздің өмірден 
өткеніне де 5 жылдың жүзі болып қалыпты.. 

Қашан көрсек те, қайда көрсек те, аса 
сабырлы, қарапайым қалпынан айнымай, 
үлкенге-құрмет, кішіге-ізет танытып, жан- 
жағына шуақ сыйлап жүретін еді! Абдолла 
ініміздің үй-іші, отбасындағы жарасым, ымыра-
бірлік, тату-тәтті тұрмыс, береке мен бақыттың 
ұйытқысы да, жаны таза адал жар, Алла берген 
үш перзенттің асыл анасы – Дариға келіннің 
сарқылмас махаббатынан деп білуші едік.

Жақсының жақсылығы мәңгі есте қалады, 
мейлі  5 жыл, 10 жыл, тіпті, қаншама   жылдар өтсе 
де, ешқашан ұмытылмайды. Жақсы жан әрдайым 
жадымызда жүреді. Анасы балаларының мәңгі 
жүрегінде! 

Зырлайды уақыт, зулайды екен,
Артына мойын бұрмайды екен!
Алаңсыз жүрген бақытты күндер,
Басыңда мәңгі тұрмайды екен! 

– деп, ақын Сабырхан  Асанов  айтып 
кеткендей уақыт, тағдыр деген осы екен ғой. 

Алладан Тағаладан тілеріміз: марқұмның 
иманы – салауат,  топырағы – торқа, жаны – 
жәннатта болсын! 

Алла дұға, ниеттеріңді қабыл етсін!

Мұса ТІЛЕУОВ,
ақын,

Қазақстан Жазушылар Одағының мүшесі,
Сәтбаев қаласының Құрметті Азаматы.

Жоғалтып қуанышым, думанымды,
Қанша жыл  көрмегелі дидарыңды.
Рухыңды шат етіп ақ әлемде,
Саламат етсін Алла иманыңды!

ДАРИҒАНЫ ДӘРІПТЕУ

Ақ пенен қара жайлаған,
Айқасқа толы айналам.
Қым – қуыт мынау тірлікте,
Кіммін деп кейде ойланам.

Өзімді өзім білемін,
Өмірден алдым керегін.
Алшаңдап жүрмін Арқада,
Сейхунда туған ұл едім.

Аласа емес, дөңеспін,
Таулармен небір тең өстім.
Көңілім – патша... ендеше,
Патшадан кем де емеспін.

Бастағы бақыт құсының,
Екенін анық түсіндім –
Үш жүздің ханы болғаннан,
Әкесі болған үш ұлдың.

Арайлап таңым атады,
Күлімдеп күнім батады.
Шаңырағым – менің ақжайлау,
Арылмай қонақ жатады.

Ұлынан артық төренің,
Қадірлеп жатса мені елім,
Осының бәрі арқасы,
Өзімді сүйген әйелдің!

Әйелді шырын демес кім?
Дегенмен, қумай елес тым.
Сен сондай тәтті болған соң,
Тәттіге құмар емеспін.

Марапат, мақтау – менікі.
Таусылмас тірлік – сенікі.
«Бақытты болсын» деп мені,
Өмірге келген секілді.

Қиындықтар да көргенбіз,
Көре де жүріп жеңгенбіз.
Көңілімді көркем еттің ғой,
Көктемде туған көркем қыз!

Ағымнан бүгін жарылам,
Шынымды айтпай, неғылам?
Мен сені тіпті, Дариға-ау,
Қасыңда тұрып  сағынам.

Сен ғана менің – бақ гүлім,
Сен ғана менің –шаттығым,
Сен өзің  жақсы болғасын,
Жанында жүрем жақсының.

Құдайым артық көрмесін,
Ақиқат айтпау - ерге сын.
Көңілде аштық болмайды,
Жан жарың жақсы көргесін.

Әйелсіз өсіп, өнер кім?
Өзіңмен көктеп, көгердім.
Ертеңім артық бүгіннен,
Болатынына сенемін.

Шадыман шалқар шаттықпен,
Осындай маған бақ біткен!
Бөлекше сенің бағаң тым, 
Табылар теңеу жоқ тіптен!

Биікке мені көтердің.
Бағалауменен өтермін.
...Еріне қарап таниды ел,
Әйелі қандай екенін.

12.03.2003.

САҒЫНЫШ ТАМШЫЛАРЫ
Жан едің –таза, періште – көңіл,
Жарасымды еді өзіңмен өмір!
Жарқылдап жүріп үзілді-ау ғұмыр,
Бұйыртсын Алла жұмақтан орын!

21.08.21.

*   *   *
Ай өтті жанары сөнгелі,
Жұбатып жатқалы ел мені.
Жоғына көзіміз жетсе де, 
Көңілім бәрібір сенбеді.
Сенбеймін дегенмен, қайтейін...
Дариғам айналып келмеді.

21.09.21.

*  *  *
Алпыс күн! 
Сен бізден алыстағалы,
Аттанып кеткелі Ғарышқа мәңгі!
Қол жетпес түгіл, 
Көз көрмес әлемге әкеткен,
Осынша қатал болар ма,
Өмірдің заңы?!

21.10.21.

*  *  *
Үш ай өтті тоқтағалы жүрегің, 
 Енді қайта келмесіңді білемін.
Суретіңе қарап қойып төрдегі,
Ақырындап,
Жылжып жатыр мына өмір...

21.11.21.

*  *  *
Жүз күн өтті ...
Жүзіңді көрмегелі.
Өңім түгіл түсіме енбегелі.
Осыншама қадірлі болармысың, 
Мен ғана емес, 
Іздеп жүр  ел де Сені.

01.12.21.

*  *  *
Төрт ай болды сен кеткелі,
Жер – Бесігің тербеткелі.
Жаз да, күз де сырғып өтіп,
Жамылдың – ау  ақ көрпені?!

Өмір – өзен ағып жатыр...
Бұлт түріліп  келе  жатыр...
Бүгін сенің жаман шалың,
Құдалыққа бара жатыр...

21.12.21.

*  *  *
Уақыттың зымырап дөңгелегі,
Бес ай өтті сені іздеп сенделгелі.
Өзің сонша армандап... көрмей кеткен,
Үйге бүгін ақ келін  – Гүл келеді.

21.01.22.

*  *  *

Алты ай өтті – жарты жыл,
Бүтін емеспін – жартымын.
Сапарға кетсе іздеуші ем, 
Хабарсыз қалса  жарты күн.

Естелік ойды желпиді,
Түседі еске кей  күні –
«Өліп қалды ғой деймісің, 
Барам ғой ертең» дейтіні.

Тұрағын тауып ғарыштан,
Қарай ма бүгін  алыстан?
Шайлықты көңіл тағдырдан,
Бір мезетіне  зар қылған.

Көңілімде Мәңгі қалған мұң –
Бақұлдаса алмай қалғаным.
Кім  білген Жоқ боп кетерін,
Қасымда жүрген  жан жарым.

Сыртыма жалы дүрдеймін.
Ішімде не бар... білмеймін?
Өзімді өзім ұқпайтын,
Шеңберіндемін  дүниенің.

Басына түссе пенденің,
Болмайтыны жоқ көнбейтін.
Кеткендігіне көз жетті, 
Сапарға қайтып келмейтін.

Тәубе дейтінім мен енді,
Қабыл боп елдің тілегі,

Қолынан ұстап Бағланның,
Шаңырағыма Гүл  келді.

Құйынды дауыл өткесін, 
Шаңырақтан шаттық кетпесін.
Дариғам кеткен қалдырып,  
Дәндерім  өсіп, көктесін.

Түргендей болып түнекті,
Жұбаттым аздап жүректі.
Ұрпақпен өмір жалғасып,
Тәңірім берсін тілекті.

21.02.22.

*  *  *
Жеті ай өтті әлі сенер емеспін...
Жоқ  дегенге қия алмайды Сені ешкім.
Жанымдасың, қиял – ойға  берілсем...
Жанарымды ашып қалсам... елессің.

21.03.22.

*  *  *
Сағынышқа толы сегіз ай өтті,
Көгілдір көктем... сәуір де жетті.
Құстардың маған айтқан сәлемі: –
Дариға қайтып  келмейтін бопты.  

21.04.22.

*  *  *
Өзендей тұнық байқалмай ағып,
Барады жылжып зымыран уақыт.
Іздегенменен таба алмай сені,   
Тоғыз ай өтті  жанарым талып. 

21.05.22.



13

Дариға-ай ...
*  *  *

Он ай болды жанарың жұмылғалы,
Өткен уақыт соңына бұрылмады.
Өзім күліп отырам, көңіл жылап,
Сол болғасын тағдырдан  бұйырғаны.

21.06.22.

*  *  *
Зулап өте шығыпты ғой он бір ай,
Уақыт сонша ұшқыр ма еді, апыр – ай?! 
Жүрегімде жібімейтін мұз жатыр,
Қырық күн шілде туғанына қарамай.

21.07.22.

***
Тағдыр деген тастан қатты,
Жүрегімнен жас парлатты.
Жерді  қойып... жанарыммен,
Шарлап  кетем  аспан жақты.

Қалып кейде төзім ада,
Аласұрам жан –жағыма.
Жерден болсын, Көктен болсын, 
Іздейтінім  – Өзің ғана!

Таппасымды біліп тұрам,
Алданады – ау  үмітке адам.
Таңды көзбен атырам да, 
Түніменен ұлып шығам.

Сен кеткелі жайым осы,
Жылжи берсін өмір көші.

Басылмайтын шығар, сірә,  
Көңілімнің сағынышы. 

Сен – Көктесің, мен –Жалғанда! 
Жолығатын жол болмай ма?           
...Ұшып жетем Саған бір күн,  
Сағыныштан сарғайғанда!

16.08.22.

СЕН БОЛМАСАҢ...

Бүгін аяулы Жарым, балаларымның асыл 
Анасы – Дариғаның туған күні. Ол өмірден 
өткелі де төртінші жыл.

Жуырда үйдегі қағаздарды ақтарып 
отырғанда  төмендегі  дүние қолыма ілікті. 
Жұмыстан түскі үзіліс кезінде үйге барғанда, 
егер Дариға болмаса, дайын тамақты да 
ішпей, сәл ғана көз шырымын алып, жұмысқа  
қайтып кететінім бар еді. Кешкілік келгенде 
«Тамағыңды неге ішпегенсің?» дейтін. Сондай 
кездері жазылған болса керек. Өзімше әзіл 
қосқандай болғаныммен, негізі шынайы көңілдің  
лебізі ғой  бұл. 

Ғұмыры бірге жүретіндей көргенбіз ғой...

Сен болмасаң, 
Күнім  менің не болад?
Жаман шалың азып – тозып жоғалад.
Сені маған қосақтаған тағдырға, 
Мың мәртебе – қанағат!
Мың мәртебе – қанағат!

Сен болмасаң,  
жүнжіп бәлкім кетер ме ем?
Мүмкін ауру болар ма едім, 
күндіз – түні жөтелген?
Маңдайыма біткен бақыт болдың, Сен, 
Менің барлық азабымды көтерген!
Менің барлық азабымды көтерген!

Сен болмасаң, 
Адам болуым неғайбыл, 
Екен тіпті. Осыны ұқтым аяулым!
Шаршамайсың мені бағып – қағудан,
Көңілімнің тауып барлық қалауын!

Сен болмасаң,  
Жалғыздықтан жабығам,
Екі сағат көрмей қалсам сағынам.
Қасымда өзің отырмасаң, Жарығым, 
Жалғыз өзім тамақ ішіп неғылам?!
Жатқан жері жайлы болсын! 
Жұмақ бұйырсын! 
Әруағына – Фатиха.

21.08.2025.



17

Дариға-ай ...

Пәрменге Көктен келетін,
Пендеміз  сөзсіз  көнетін.
Сынбай да жүрген  шығармын,
Сүйеу болғасын  Өздерің! 

БОЛҒАН ІСКЕ 
БОЛАТТАЙ БОЛ, БАУЫРЫМ!

Жексенбінің таңы тағы жайсыз хабармен 
басталды. Ұлытау – Жезқазған – Қарағанды 
аймағындағы танымал журналист, қарымды 
қаламгер, айтулы азамат Абдолла Дастан 
бауырымыз Құдай қосқан қосағы, аяулы жары 
– Дариғадан айрылыпты... Ауыр қаза.. 

Қолдан келер дәрмен жоқ.. Бекем бол, 
бауырым! 

Толқып ақпай Арыс, Есіл, Жайығым, 
Қайырлап тұр жағалауда қайығым... 
Екінші жыл еңсемізді көтертпей, 
Мына, пәле, жыймай тұр-ау айылын... 

Қалмады ғой, арсыз дертке айтар түк, 
( Қатері оның барады ма, қайта артып). 
... Абдолладай ақ жүректі інімнің, 
Жатыр бүгін шаңырағын шайқалтып.. 

Бабалардың жолыменен байырғы, 
Қаза болсын дейміз тағы қайырлы.. 
... Абдолламды Құдай қосқан қосағы, 
Балаларды Анасынан айырды... 

...Сыр елінен бастау алған тамырың, 
Азаматсың Қырға да зор қадірің! 
... Алланы іштей қорған етіп өзіңе, 
Болған іске болаттай бол, бауырым!

Мұқаш СЕЙТҚАЗИНОВ,
 22.08.2021.

АҢҚЫЛДАҒАН АҚКӨҢІЛ, 

АСЫЛ ЕДІҢ...

Өзің едің аяулы қарындасым,
Естігенде төгілді ыстық жасым.
Құлағымда  жаңғырып тұрып алды, 
«Аға» деп, еркелейтін күміс даусың.

Үш бала, қалды кейін  отағасың,
Пәрмені Жаратқанның сол болғасын.
Той күтіп жүретін ең келер күннен, 
Өзіңмен бірге кетті – ау  көп арманың.

Өмірде жарасымды жұп едіңдер,
Үлгілі шаңырақтың бірі едіңдер.
Үлкенге – ізет, кішіге қамқор болып, 
Көпшілікке үлгі боп жүр едіңдер. 

Аямай жан–жағыңнан жақсылықты, 
Аялап жүретін ең барша жұртты. 
Аңқылдаған ақкөңіл, асыл едің,
Құдай–ай, жаман індет қайдан жұқты?

Жұмсақ болсын, Дариға, топырағың,
Панасында болғайсың бір Алланың!
Жатқан  жерің жұмақтың төрі болсын,
Нұр-сәулесін түсірсін Құран-Кәрім.
 ...Бақұл бол, қош, аяулы қарындасым! 

Жақсылық ОМАРОВ,
23.08.2021.

АЛДЫҢ ЖАРЫҚ БОЛСЫНШЫ, 
ДАРИҒАЖАН!

Аймағымызға танымал  журналист Абдолла 
Дастановтың зайыбы Дариға Үмбетиярқызы 
Садақбаева өмірден өтті. Ол жайдары мінезі, 
парасатты сабыры арқылы ортамыздағы аса 
қадірлі жандардың бірі еді. Оның қазасы маған  
да өте ауыр тиді. Көңілдегі ауырлықты бірер 
ауыз сөзбен жеңілдеткім келді. Дариғаның 
отбасына, туған – туысқандарына қайғырып 
көңіл айтамын. «Болған іске болаттай 
болыңдар, алдағы күндер сендерге тек қана 
жақсылық, қуаныш, бақыт сыйласын» деп 
тілеймін. 

Құдай – ау, тоқтамайтын бұл не қырғын?
Жақсыларды жұтуда біртін – біртін.
Жары мен үш баласын қимай – қимай,
Кетіп қалды – ау Дариға – асыл қызым.

Бекзат едің Дариға, асыл едің,
Көрікті едің, биязы, тартымды едің.
Болмасақ та ешқандай туыс–туған,
Жүрегіме қызымдай жақын едің.

Жаны жайсаң ақжарқын ақ Дариға!
Үш баласын баптаған асыл Ана.
«Үйленсе екен үлкенім» деп жүргенде, 
Жетпей кеттің ойдағы арманыңа.

Жаймашуақ зар болдық замандарға,
Не болды, тоқтамай ма, тажал мына?
Күн – түні  Жасағанға   жалынамыз,
«Неге көмек бермейсің адамдарға?!»

Сәуле шашып жүруші ең  жан – жағыңа,
Дұға оқимыз енді біз аруағыңа.
Қосағынан айрылған қасірет қой,
«Бекем бол!» деп айтамын Абдоллаға.

Абдолла, айналайын, қарағым – ай,
Көріп тұрсың індеттің зардабын – ай.
Балаларға жоқтатпай ақ мамасын, 
Денсаулық пен күш берсін,  саған, Құдай! 

Алдың жарық болсыншы, Дариғажан!
Алла берсін орныңды жұмағынан.
Жаның таза, ақ көңіл жан едің ғой,
Жарылқасын Тәңірім иманынан!

Зейнеп ӘБІЛБЕКОВА,
Сәтбаев қаласының 

Құрметті азаматы.
25.08.2021.

АЛЛАНЫҢ  ҮКІМІ СОЛАЙ БОЛСА...

Қадірлі Абдолла дос!  
Асыл жарың, балаларыңның  аяулы анасы 

– Дариғаның өмірден озғаны туралы қаралы 
хабарды ватсап арқылы алдым. Ала сала 
өзге курстастарға тараттым. Бұл – 22 тамыз 
болатын. Жұрттың бәріне хабар таратып, Өзіңе 
көңіл айтудың ретін таба алмай, бүгінге дейін 
жүрдім. Көкейімнен кетпеді. Дариғамен  алғаш 
жүздескенде – ақ  ажарынан адамшылық нұры 
төгілген жан екенін көріп, ішім жылып еді. 
Көңіл көңілден су ішеді. Менің отбасымның 
көңілі үшін сонша жерден сені қолтықтап келіп, 
тойымызға қатысып, қуанышымызды бөлісіп 
еді. Ажалға қимайтын-ақ  жан еді. Амал не? 

 Осындайда  ойбауырымдап барып қазалы 
жанды құшақтап тұрып көрісіп,  көңіл айтпаған 
соң, қайғысына қасында тұрып ортақтаспаған 
соң,  телефон арқылы көңіл білдіру – көңіл 
жықпастықпен айтыла салар шығарыпсалма 
сөз секілді көрінді. Оны сонау ашқұрсақ 
кезде бір үзім нанды бөлісіп жеген сен қалай 
қабылдайсың, саған қалай әсер етеді, ол жағын 
да ойлап қиналдым. Құстай ұшып бара салуға 
да жұмыстың шарты келмеді. Ыңғайсыз, 
қолапайсыз күй кештім.  Ақыры қайғыңа ортақ 
көңілімді хат арқылы жазып отырмын. Қабыл 
алғайсың.

 Жары Қарашаш өмірден озғанда Жиреншеге 
айтылған естірту есіңде ғой. Соның  
жұбатуындағы: «Қатын өлді – қамшының сабы 

сынды» деген сөз әйтеуір қолға ұстап жүретін 
қарапайым бір заттың елеусіз істен шыққанымен 
теңестіріп, жеңіл-желпі  айтыла салғандай-тын. 
Сөйтсем, мүлдем олай емес екен!

Қазақ үшін қамшы ерекше қадірлі. Қолынан 
тастамайды, төрге іліп қояды. Ауырып 
қалғандарды,  шошынғандарды, көз тиген, тіл 
тигендерді қамшымен аластайды. Қамшы – жеті 
қарудың бірі. Ол – ұстаған жанның айбыны, 
ұжданы, намысы, қуаты, күші, ұяты.

Қамшысына қарап ұстаған жанның кім екенін, 
қандай адам  екенін таныған.  Қамшының  қадыр 
– қасиеті  шебер өрімші  өрген өрімінде, зергер 
әрі ісмер тіккен өрнекті – әшекейлі алақанында, 
қайыстан түйілген бүлдіргісінде (білек+ілдіргі) 
ғана емес. Оның  қадір – қасиеті ең алдымен 
сабында. Қамшының сабы міндетті түрде 
тобылғыдан жасалады ғой. Өйткені, тобылғы 
түркі халықтары ұғымында  ағаш атаулының 
ішіндегі  айрықша қасиеттісі. Ол мықты, кепкен 
сайын қатаяды. Майыспайды. Оңайлықпен 
сынбайды. Төзімді әрі шыдамды және сүйкімді. 
Ұстаған қолға жұмсақ, ыңғайлы және  жағымды. 
Захир ад-дин Мұхаммед Бабыр бабамыздың 
заманында адамдар бір–біріне сыйлайтын ең 
бағалы сыйлық  осы тобылғы болыпты. Тіпті, 
патшаның өзіне тобылғы сыйлау салты болған. 
Қазақтың «қамшының өрімі үзілді» демей, 
«қамшының сабы сынды» дейтіні  сондықтан. 
Өрімді қайта өріп шығуға, жалғауға болады, ал 
сынған тобылғы сапты қайта жалғамайды. 

 Иә, Әбеке, қапиада қасиетті де қадірлі, 
айбының әрі намысың, қуатың әрі ұятың болған, 
тегі мықты сүйкімді жарың, балаларыңның 

анасы – Дариғадан орта жасыңда айырылғаның  
қабырғамды қайыстырды, жүрегімді сыздатты. 
Амал қанша?!

Алланың  үкімі солай болса... көнбеске әддің 
жоқ. Бекем бол! Болған іске болаттай берік бол! 

Өзіңе деген зор құрметпен:

Сағатбек МЕДЕУБЕКҰЛЫ,
Алматы қаласы.

 06. 09.2021.

ҚИМАЙСЫҢ, ҚИЯ АЛМАЙСЫҢ, 

ИЛАНБАЙСЫҢ...

(Абдолла ініме  Дариға келіннің қазасына 
орай айтар  жұбаныш)

Өлшеулі  ғұмыры да , қызығы да, 
Ырысы  есептеулі, ырзығы да,
Өзі берді Тәңірі, алды өзі,
Бір Алланың бәрі де құзырында.

Білем, әлі сонда да қия алмайсың,
Кетті деуге қимайсың, иланбайсың.
Оңашада көзден жас мөлдірейді,
Өзекті өртеп ақиқат имандай шын.

Жаныңды жеп, батқанда қабырғаңа,
Уайымды басады сабыр ғана. 
Жатқан жері жұмақтың төрі болғай,
Қаза қылма дұғаңды сағынғанда.

Езілгенін білемін жүрегіңнің,
Сынағы ғой қайтеміз, бұл да өмірдің.
Болған іске, Әбеке, болаттай боп,
Амандығын балалардың тіле бүгін.

Ағаң Мұса ТІЛЕУОВ,
30. 09.2021.

РУХЫ СЕНІМЕН БІРГЕ

Дариға – Абдоллаға асыл жар да, дос, та, 
сенімді сүйеніш те бола білді. Әбекеңнің өзі де 
жүрегі кең, ақеділ жан ғой. Екеуінің отбасылық, 
ерлі- зайыптылар арасында болатын сыйластығы 
керемет еді. 

2014 жыл-ау, шамасы. Көп  жыл көрмеген 
Абдолланы Жезқазғанның орталық алаңында 
кездестірдім. Біз кезекті түсірілім жұмыстарын 
жасап жатқанбыз. Сол жерде болатынымызды 
жарнамадан есітіп, білсе керек, іздеп келіпті. 
Шұрқырай амандастық. Әңгіме тереңдеп барып, 
студенттік жылдарға ойысты. Жұмыс аяқталған 
соң, Әбекең:  

–Қалған әңгімені біздің үйге барып 
жалғастырайық – деп, жары Дариғаға телефон 
шалды.  

– Менің курстастарымның көп екенін білесің 
ғой, Дариға,–деп күлді Әбекең. 

– Енді сол көп курстастардың бірі–Ақпанбет 
бүгін Жезқазғанда, қазір Сәтбаевқа, үйге барсақ 
па, – деп отырмыз. Қалай қарайсың?  

Зіл де жоқ, салмақ та жоқ, жарына деген 
риясыз құрмет пен сенім ғана бар, Әбекеңнің 
жүзінде:

 – Келіңдер! – деген аржақтағы биязы әйел 
дауысы бізге де естіліп тұр.

– Ендеше ас-суыңды қамдай бер.
Жалғыз болсам, бірсәрі. Режиссерім бар, 

операторым бар, жарық берушім бар – төрт 
адамбыз.  Енді біз қысылайық дедік. Әбекең бірақ 

ешқандай сылтауды қабылдамады. Сәтбаевқа 
тарттық. Ас әзір болғанша Әбекең қаланы 
аралатып, бір кафеге кіргізіп, шөл бастырды. 
Үйге келдік. Дастархан молынан. Үйеме табақ 
ет. Балалар әке-шешесінің қас–қабағынан-ақ не  
айтпағын түсініп, зыр жүгіріп жүр. Не керек, 
Әбекеңнің үйіне бір түнеп, ертеңіне марқайып 
аттандық.

Әбекеңнің Сәтбаевтың халқына сыйлы 
екендігіне, жақсы жар тапқандығына, өнегелі 
ұрпақ тәрбиелеп келе жатқандығына, өзге ортаға 
келіп, өз орнын тапқандығына марқайған едік.

Аман бол, Әбеке! Жаныңда өзі болмаса да, 
Дариғаның рухы сенімен бірге, оны сезініп те 
жүрген шығарсың...

Журналист, досың  
Ақпанбет ӘЛІШ,
Алматы қаласы.

14.08.2023. 

ТҮЙІЛГЕНІН КӨРМЕДІМ 
ҚАБАҒЫНЫҢ

Түйілгенін көрмедім қабағының,
Жарқыраған жан еді-ау жанары нұр.
Біздер үшін бүгінде апам кеткен,
Жиырма бірі тамыздың қаралы күн.

Сағынышым сыймай жүр санама бұл,
Сөнді – ау оты тым ерте жанарыңның!
Енді өзіңдей жанашыр апаны мен, 
Айтшы қалай, қай тұстан таба аламын?

Көптен бері жүрегім үндескен мұң,
Барлығы да арналсын жыр дестемнің.
Апамменен соңғы рет желілерде,
Мен тамыздың онына тілдескенмін.

Қимастығым қинайды тегі мені,
Апамды ойлап көз жасым төгіледі.
Абысыным болатын туғанымдай,
Шаңырақтың ең үлкен келіні еді.

Жарасатын әрдайым әңгімеміз,
Сондай таза, пәк еді жан дүниеңіз.
Елде болған індеттің кесірінен,
Апамыздан көз жаздық мәңгіге біз.

Тәрбиесін, тәлімін сақтаған бар,
Қай сәтте де қолдаған, жақтаған жан.
Алып кетті тым ерте арамыздан,
Жаратқанға –  керегі жақсы адамдар.

Баршамызбен табатын жарасымын,
Қолда болса беретін бар асылын.
Талайлардың емдеген тән жарасын,
Ардақты апам дәрігер болатұғын.

Қай сәтте де құшағын жайған апам,
Сезілмейді сол бейнең айналадан.
Арыстандай үш ұлын үйлендіріп,
«Келін алам» деуші еді қайран апам.

Жете алмады сол күнге асылым-ау,
Сағыныштан қайтейін жасыдым-ау.
Ұмытпаймын мен сіздей алтын жанды,
Жылжыса да жыл түгіл, ғасырым-ау.

Тұншықпасын, тамшылар сырғанасын,
Уақилықтың ерте алдың жолдамасын.
Тұңғышыңыз үйленіп, отау құрды,
Арманыңның орындап бір парасын.

Еске аламыз Сізді апа, сағынамыз,
Амалсыздан Аллаға бағынамыз,
Жыл толыпты-ау зулаған қайран күндер,
Сіз кеткелі батады жаныма сыз.

Шүкір еттік шарасыз таң атқанын,
Сын өмірдің еңсеріп санаттарын,
Өзіңіздей жүрегі жұмсақ жанға, 
Жұмақ жақтан жай берсін Жаратқаным!

Келіні Гүлсім  СЫДЫҚОВА,
19. 08. 2022.

КЕЛЕТІНДЕЙ КӨРІНЕДІ 
КҮЛІМДЕП

Санамыздан сейілмей тұр осы мұң,
Ұмытпаймыз ұлы жанның есімін.
Дархан көңіл Дариға апам кеткелі,
Қайран уақыт, болып қалды екі жыл.

Барлық сәтте бөлектігі білінбек,
Шарасыздан шығып жатыр жырым көп.
Той, жиында, бас қосқанда бәріміз,
Келетіндей көрінеді күлімдеп.

Қайтем енді ақтарамын мұңымды,
Жаңалықпен бөлісейін бүгінгі.
Үлкен ұлдан немереңіз тәп-тәтті,
Тура туған күніңізде туылды.

Елден алған алғыс пенен батаны,
Жақсы көрдім жарқын көңіл апаны.
Ағай сіздің «өшпесін» деп атыңыз,
Немересін «Дариға» деп атады.

Жол көрсетіп, ақыл берген керекті,
Өзіңіздей жан көрмедім мен епті.
Сізге деген сыйластығым сақталып,
«Ханшайым» деп атап жүрмін бөбекті.

Амал қанша сағынамын сабылып,
Ажалға айла табылмасын тағы ұғып.
Алаңдама орындалып жүр, апа - ау
Ұлдарыңмен Сіз ойлаған бар үміт.

Абысын да болдың апа,  құрбы бір,
Өткенді ойлап торлап жатыр жүзді мұң.
Жиырма бірі Сіз өмірден өткен күн,
Еске аламыз сағынышпен біз бүгін.

Жоқтығыңыз маған ауыр, салмақ шын,
Қимастықтың құрсауында қалмақпын.
Жаным апам, нұрың шалқып пейіште,
Рахымына бөленіңіз Аллаһтың.

Келіні Гүлсім СЫДЫҚОВА,
21.08. 2023.

Өткен өмір – ертегі бір,
Күрсінтеді келте ғұмыр.
Суреттерің... қарай қалсам,
Өзің болып  шертеді сыр.



Өткен өмір – ертегі бір,
Күрсінтеді келте ғұмыр.
Суреттерің... қарай қалсам,
Өзің болып  шертеді сыр.



Он сегіз жас...

Елу сегіз жас...



Қосылған қос өзен секілденіп...  

Жылдар өтті жылжып ағып...



Жезқазған, 
1990 жыл,
 тамыз

Сәтбаев.  Октябрьдің 50 жылдығы атындағы 
Мәдениет Сарайы, 1990 жыл, 29 желтоқсан



Қызылорда облысы «Жаңақала» ауылы, 
1990 жыл 20 қазан



Тұңғышымыз Бағлан үш айлық

«Мерекеңмен,
 Мама!»

 2020 жыл



1999 жыл, 17 маусым -  Батыржанның 
туған күні 

Әскерден 
оралған сәт



 2006 жыл, 
19 желтоқсан – 
Бауыржанның 

туған күні

Мамасының еркесі...



 Есіл ағады, 
 есіп ағады... 

2019 жыл, 25 мамыр. 
Туған ауылға ақырғы рет екеуміз 

бірге барған екенбіз...



«Дариғам кеткен қалдырып, 
Дәндерім өсіп, көктесін!»

«Адам ұрпағымен 
мың жасайды»



Тұңғыш немере 
Дариға

Гүлдәрия

 
Дамеля



«Рухыңмен желеп – жебей жүр!»

Осылай...

Сен кеткелі  қаншама адам,
Жұбату сөз айтты маған.
«Дұғаларын қабыл ет!» деп,
Жаратқанға жалбарынам!

ЖАНҒА  – СҮЙЕУ,  КӨҢІЛГЕ  –  ДЕМЕУ
(2021 - 2026 жылдар 

аралығындағы көңілқостар)

АУЫЛДАСТАР,  АҒАЙЫН–ТУЫС, 
ДОС – ЖАРАНДАР...

Сақып Апа:  
– Қайырлы қаза болсын, інім! Алды жарық, 

иманы жолдас болсын! Өте ауыр жағдай. Аллам 
ауыр жүкті де «көтеретін пендеме берем» дейді 
екен. Ерсің ғой, бауырым, мұқалма! 

Қайғыңа ортақпыз. Оңай емес. Абдол 
бауырым, берік бол! Бала- шағаңа өзің керексің...

Абдуллай Тажмаханұлы Қойшыбаев: 
– Абдолла інім,  қаза қайырлы болсын! 

Дариғаның алдынан жарылқап,  иманы жолдас 
болсын! Абдолжан, азаматсың ғой, берік бол! 
Алла сабырын берсін, қайғыңа ортақпыз!

Бекбосын Ботабаева: 
– Абдол бауырым, мына жайсыз хабарды 

естігенде төбемізден жай түскендей,  есеңгіреп 
қалдық. Алла Дариханың артының жақсылығын 
берсін! Иманы жолдас болсын! Алла өзіңе  күш 
– қуат берсін! Алла әр істің  ақырын берсін! 
Азаматсың ғо, өзіңе  бекем бол! Артында 
қалғандарға Алла ұзақ ғұмыр берсін! 

Не жазарымды да білмей  отырмын. Қазаның 
арты қайырлы болсын!

Тұрсынкүл Желдербаева:
 – Абдолла інім, Алла ісіне не шара. Берік 

бол! Әлі талай күндерді бірге өткізгенде болар 
еді. Амал не... Айналайын, Абдолла інім, өмір 
деген қатігездігін ойламаған жерден көрсететіні 
өкінішті. Амал нешік?. Қос аққудай қанаттасып 
бірге жүрген сәттерді ұмыту мүмкін бе? Берік 
бол! Балаларыңның қызығын көр. Алла ісіне не 
шара! Адам бір жаққа қыдырып, барып келуге 
де қимайтын жарыңнан айырылу қандай қиын?! 
Абдолла інім, берік бол! Қолынан шай ішкен 
келініміз еді. Жатқан жері жарық болсын!

Жұлдызай Дәдікбаева: 
– Дариғаның жатқан жері жайлы, иман 

нұрымен жарық болсын. Артында қалғандарға 
Алла сабыр ұзақ ғұмыр берсін!

Бакаркүл Сұлтанова:  
– Қазаның арты қайырлы болсын. Иманы 

саламат болсын. Қанша қимас жандардан 
айрылып жатырмыз. Дариға да өте жақсы 
көретін сіңліміздің бірі еді. Құдайдың өзіне 
дұрыс, біз қимағанмен. Абдолла, саған сабыр, 
күш қуат берсін!

Дархан Ахметов: 
–  Абдол бауырым, Дариғаның жаны жаннатта 

болсын. Иманы саламат болсын! Өзің де қатты 
ауырып қалыпсың ғой,  Алла қуат берсін. 
Артының қайырын берсін!

Болатбек Далабеков: 
 – «Жазмыштан озымыш жоқ» деген.... 

орны толмас қайғы. Әбеке берік болыңыз! Бұл 
бір нәубет болды ғо... Әбеке, қайыры болсын. 
Өзіңізге бекем болыңыз, ортақпыз қайғыңызға!

Zhaina Zhunisbek: 
– Иманды болсын. Бекем болыңыз, аға! Алла 

жар болсын!
Оразалы Алмат:  
– Абдолла, Дариға қарындасымыздың алды- 

пейіш, арты-кеніш болып, иманын жолдас 
қылсын. Өзіңе Алла сабыр қуатын берсін!

Нағима Сауенова: 
– Абдолла,  қайғыңа ортақпыз.  Иманды 

болсын!  Алла сабыр қуатын берсін!

Оңдасын Байсынов:  
– Жеңгеміздің  алдынан жарылқасын. 

Қайғыңызға ортақпыз, Ағажан!

Нұргүл Дәлиева: 
 – Алла алдынан жарылқасын. Абдол інім, 

бекем бол! Алла сабыр қуатын берсін. Қайғырып 
көңіл айтамын.

Сапура Төлеген:  
– Дариғаның қазасы отбасы үшін орны 

толмас қайғы. Бірақ , Аллаға керек болды, алды. 
Беліңді бу інім, балаларыңа бас-  көз бол!!! Ана 
орнына АНА болмасаң да, арқа сүйер асқар тауы 
- АСЫЛ әкесі бола алу қолыңнан келеді!!! Мен 
оған сенемін...Ендігі жерде Дариғаның жаны 
жәннатта, орны пейіште болсын...

Сара Идрисова:  
–  Жаны жаннатта болсын. Ұрпақтарына, 

өзіңе  амандық берсін Аллам!

 Сүлеймен Ботабаев: 
 – Жатқан жері жұмақтың төрі болсын!

Қоңырат Таубай: 
 – Иманы саламатта болсын, қайғыңызға 

ортақпыз, жан аға! Жарыңыздың жанын Алла 
жанат төрінен нәсіп етсін!

Shyryn Almatova:  
– Не болып кетті дүние? Не айтарымызды 

да білмей отырмыз. Көңіл айту да қалыпты 
жағдайға айналғандай ма, қалай болды? Алла 
алдынан жарылқасын, иманын жолдас етсін! 
Абдолла, ендігі жерде өзіңе қуат берсін, қалған 
жандарың аман болсын!

Өмірсерік  Шораяқов:
 – Абдолла, қарындасымыздың қазасы 

қайырлы болсын, иманы жолдас болсын, Алла 
алдынан жарылқасын!

Марат Сүндетов: 
 – Әбеке, апамыздың қазасына қайғырып, 

көңіл айтамыз. Иманы серік болсын! Алды 
пейіш, арты кеніш болсын.

Бекжан Сүлейменов : 
 – Әбеке, қайырлы қаза болсын. Байланысы 

жоқ жерде жүр едім,  хабарды кеш естідім. 
Қайғыңызға ортақпын.



38
Абдолла Даст

ан 

Күнзира Анықова: 
 –  «Жанақалада»    жел қаттырақ  соқты» десе 

елеңдейтін маған тағы бір келместің кемесіне 
мінген жерлес сіңілімнің хабары –Дариханың 
Мәңгілік  мекеніне сапары болды. Алла 
артындағы ұрпақтарына сабыр берсін! Иманы 
саламат, жаны жаннатта болсын!

Altynbek Zharylkasinov: 
 – Әбеке, қаза қайырлы болсын. Қайғылы 

хабарды есітіп, барлық ағайын жабырқап 
қалдық. Апамыздың иманы жолдас болып, 
Аллам алдынан жарылқасын! Көрмеген өмірі 
мен қызықшылықтарын өзіңіз бен балаларға 
берсін. Апамыздың рухы мен аты Сіз бен 
балалар барда өшпейді. Енді ұлдардың тойында 
бас қосуға жазсын.

Гүлнар Ахметова: 
 –  Абдолжан,  айналайын қайғыңа ортақпыз. 

Дариханың алдын жарық етсін! Жаны жәннаттың 
төрі болғай!  Саған сабыр қуатын берсін Алла!  
Алды – пейіш,  арты – кеніш болсын! 

Асқар Дандесов:
 – Дариханың алды пейіш, арты кеніш болсын. 

Әбеке, қайғыңа ортақпын.

Света Түменбаева:
 – Дариға жеңгеміздің жаны жәннатта болсын! 

Аға, бекем болыңыз!

Жұмахан Еренай:
 – Абдолла інім, Дариға қарындасымның 

Тәңірім алдынан жарылқасын! Ұрпақтары, 
аман-есен болсын.

Бекзат Ешниязова: 
–   Иманды болсын. Алдын жарық қылсын.

Әмина Жұматаева: 
– Иманды болсын! Жақсы көретін ақжарқын 

апамыз еді... Алла ісіне  не шара?

Дәрікүл  Ботабаева:
– Дариғаның жатқан жайы жұмақтың төрі 

болғай. Аллам артындағы іздеуші жандарын 
аман етсін!

Пакуадин Ерсейітов: 
– Дариға өте жақсы көретін апайым еді. 

Студент кезінде жақсы араластық. Жаны жанатта 
болсын.

Сағира Садақбаева: 
– Гүлсімжан, бауырымды еске алып   

жатқаныңа  рахмет. Өзіңді Дарихам ерекше 
жақсы көретін еді, амал қанша, жаны жаннатта 
болсын, ұрпақтары, ағайын – туғаны, өз 
бауырлары, аман болсын. Саған Алланың нұры 
жаусын, жаным! Алла саған денсаулық берсін!

Боранкүл Кенжеқызы: 
– Абдол бауырым, Дариғаның алдынан 

жарылқасын, иманы жолдас болсын, жасамаған 
жасын перзенттеріне берсін! АллаҺым өзіңе 
сабыр берсін, қалған жандардың амандығын 
тілеймін! Алланың ісіне шара жоқ. Орны бөлек 

балдар едіңдер, қолдан келер шара жоқ. 
Алланың жазуы ғой амал жоқ, асыл жар, 

ардақты ана, қымбатты бауыр, қимас дос... 
Бірақ,  амал қанша, тағдыр солай.. Тек алды – 
пейіш, арты – кеніш болғай! Қайғыларыңа ортақ 
–  Апаң.

Айна Бөрібаева: 
– Алла иман байлығын берсін. Иманын 

жанаттың төрінде шалқытсын. Қайғыңызға 
ортақпыз.

Жарқын Оразымбетова: 
– Жаны жәннатта болсын! Жақсы еді амал 

нешік... Сізге сабыр берсін!

Салмұхамедова Ұлбосын: 
– Абдолла құда, құдағидың арты қайырлы, 

жаны жанната болсын. Иманды болсын.

Қазына Оразымбетова:
– Қайғыңызға ортақпын. Жатқан жері жайлы 

болсын! Сене алар емеспіз.

Шакира Смаділдаева: 
– Дариғаға иман байлығын берсін!  Бауырымыз 

Абекеңе сабыр қуатын берсін! 

Зейнеп Лаубаева: 
– Жатқан жайы жаннат болсын. Ер адам үшін 

әйелдің орны бөлек қой. Өмір деген осы. Алла 
өзіңе қуат берсін. Бала - шағаң аман болсын!

Гүлнар Ерсейтова: 
–  Аға,  қайғыңызды жан жүрегіммен 

түсінемін. Өмірлік серігіңіз – Дариха тәтеміздің 
алдынан жарылқасын. Қайғыңызға ортақпыз.

Самат Қайырқұлов:
–  Аға, ассалаумағалейкум.  Жеңгеміздің 

иманы жолдас болсын. Алла сабыр берсін. 
Жатқан жері жайлы, топырағы торқа болсын. 

Сағидолла Дәдікбаев: 
–  Жаның жаннатта болсын, жан жеңге!

Құрманбек Жүгінісов: 
– Аға, жеңгемнің алдын пейіш қылсын, 

өзіңізге сабыр берсін!

Шаттық Шыңғысова: 
–  Аға, жеңгеміздің артының жақсылығы 

болғай. Иманы жолдас болсын. Қайғыңызға 
ортақтасып, көңіл білдіремін.

Гүлсім Сыдықова: 
–  Бірде жұмыстан келе жатырсам телефоным 

шырылдады, қарасам апам екен. «Апа-ау, 
рульдемін. Үйге жеткен соң звандайын» дедім. 
«Жарайды, ұмытпа» деді де,  қойып қойды. Үйге 
жеткен соң әйелміз ғой,  мың қырық бес тірлік 
дайын тұрады. Ұмытып кетіппін хабарласуды. 
Екі күн өткен соң, апа телефон соғып жатыр. 
Тұтқаны көтерсем, «Ай, Гүлсім, ағаң Гүлсім 
үйіне жеткен шығар, хабарлассайшы» – деп 
жатыр -дегені. Ой күлгеніміз-ааай екеуміздің...

Өмір шіркін, осылай демде тоқтап қала 
салады екен ғой. Ойласам жүрегім ауырады. 
Сағындық. Бүгін шелпегімді таратып, Құран 

бағыштадым, Апамыздың жатқан жері жайлы, 
жаны Жаннәтта болсын! Бұл өмірде ол кісідей 
адам әлі кездестірмедім.

  
Айгүл Ниязбекова: 
– Аға, қайғыңызға ортақпын. Жеңгеміздің 

жаны жәннатта болсын, жатқан жері жайлы, 
топырағы торқа, иманы жолдас болсын!

Нұрғиса Түменбаев:
–   Абдолла аға,  жарыңызға арнап жазған 

өлеңіңізді  жақсы шығарыпсыз, тәтенiң жаны-
жәннәтқа,  тәнi -рахатка, қабipi-нұрға бөленсiн!.. 
«Жақсының жақсылығын айт» деген,  талай  
жақсылығын көрiп едiк...

Қасарбек Кәрібаев:
 –  Абеке, қаза кайырлы болсын. Алла иман 

байлығын бергей. Сұм дүние деген осы.

Жетен Абишев:
– Жайы жаннатта,  иманы жолдас болсын. 

Алла артында қалғандарға сабыр, ұзақ ғұмыр 
берсін.

Орынкүл Тұңғышбаева:
– Бауырымның жатқан жері жайлы болсын,  

тағдырдың ісіне амал жоқ.  Алла өзіңе денсаулық, 
күш, қуат, сабыр берсін!

Бағда Дәдікбаева:
–  Жатқан жері жайлы, орны пейіштің төрінен 

болсын!  Ақкөңіл жарқырап жүретін жеңешем 
еді...

Мадина Дастанова: 
– Дариғаның орны ерекше еді, сағындық... 

Алды – пейіш, арты – кеніш болсын! Алладан 
артындағыларға амандық тілеймін!

Әбдіразақ  Барболдиев: 
–  Аға, тәтемнің жаны -  жәннаттан, тәні  - 

рахаттан болсын. Артының қайырын берсін. 
Алла өзіңізге сабыр берсін!

АРҚАНЫҢ ҚАЛЫҢ ЕЛІ  
АЙТТЫ КӨҢІЛ

Alikhan Baimen:
–  Асыл жарыңыздың жаны жәннатта болсын!

Шаяхмет Үмбетов: 
– Абдолла інім, бүгін мына сенің басыңа 

түскен ауыр қайғыны есітіп,  біз де қапалана 
отырып, «Артының қайырын берсін, иманы 
жолдас болсын, Алла ұрпақтарына ұзақ ғұмыр 
бере гөр!»  деп тілейміз.

Бәкір Қазығұлов: 
– Тәңірім иманынан жарылқап , қазаның 

қайырын бергей! Абдеке,Тәңірім құдайы–
садақаңды, оқытқан Құран – дұғаларыңды 
сауапқа жазып,  қабыл еткей.

Өтеш Ахметов:
– Иманды болсын! Жатқан жеріне жұмақтың 

қоңыр самалы соғып тұрсын! Әбекеңді 
жақсылардың жанынан көріп, Дариғаны 

тереңірек танып келеміз. Жатқан жері жайлы 
болсын.

Galym Tursinbayev: 
– Әбеке, қайғыңызға ортақпын. Иманды 

болсын. Жаратқан Алла алдынан жарылқағай.

Ғазиз Ештанаев:
– Абдолла, қайғыңа ортақпын. Алла 

марқұмды ақырет бақытына бөлесін. Сұрау сәтін 
жеңіл етіп, ақыретте Алланың дидарын көріп, 
Пайғамбарымыздың (с.ғ.с.) шапағатына бөленіп, 
алдынан сегіз жұмақтың қақпасы ашылғай. 
Артында қалған азаматына, балаларына, туған-
туыстарына ұзақ ғұмыр нәсіп болсын. Ел жүгін 
көтеріп жүрген азаматсың, мына сын салмағын 
да қайыспай көтереріңе сенеміз.

Әмірхан Алпысбаев:
– Иманды,  жаны жәннатта болғай! Топырағы 

торқа болсын!

Әнуар Омар: 
–  Жайы жұмақта болғай Дариғаның. 

Көрмеген қызығын, жасамаған жасын артында 
қалғандарға бере көрсін Жаратқан Иеміз!

Төлеутай Рахымбеков:
 – Иманды болсын! Жатқан жері жайлы, 

топырағы торқа, жаны жәннәттә болсын! Бекем 
болыңыз, Әбеке!

Бекзат Алтынбеков: 
–  Иманды болсын. Аға мықты болыңыз.



45

Дариға-ай ...
Бақытжан Жайлаубаев:
 – Жатқан жері жайлы, топырағы торқа 

болсын! Жаны жәнәтта болсын! Алла Тағала 
артында қалған ұрпағына ғұмыр берсін!

Ермұханбет Салемов:
– Әбдеке, жан жарыңыздын жатқан жері 

жайлы, топырағы торқа болсын. Алла алдынан 
жарылқасын. Бекем болыңыз!

Қайрат Әбсаттаров: 
– Арқаның айтулы журналисі, елге жанашыр 

азамат Абдолла Дастановтың отбасында ауыр 
қайғы орын алды – Дариға жеңгеміз қайтпас 
сапарға аттанған екен. Алла Тағаланың 
бұйрығына амал жоқ, бекем болыңыз, аға! 
Қазаның арты қайырлы болсын. Артында қалған 
балаларына, бауырларына, Абдолла ағама Алла 
сабыр берсін. Марқұмның жатқан жері жайлы, 
топырағы торқа болсын. Пейіште нұры шалқып, 
артындағы ұрпақтарына өмір берсін!

Amangeldi Buqar: 
– Абдолла ағамыздың (Дастанов) жан жары 

Дариға жеңгей бақилық болыпты. Жүзінен нұры 
төгілген, ақ жарқын жан еді. Алла алдынан 
жарылқасын! Иманды болсын! Әбеке, бекем 
болыңыз! Қайғыңызға ортақпыз.

Ардақ Жүгінісов: 
– Иманды болсын. Жаны жәнатта болсын. 

Алла алдынан жарылқасын. Ағамызға, 
балаларына амандық берсін!

Аханов Бейбіт: 
– Абдолла аға, қайғыңызға ортақтасып, 

көңіл айтамын. Қаза қайырлы, болсын. Марқұм 
жеңгеміздің иманы жолдас болсын. АЛЛА сабыр 
берсін....

Татьяна Хмилярчук: 
– Иманды болсын. Ушла любимая супруга, 

мама, дорогой всем родным и близким человек 
на небеса, но душа её рядом, пока помнят и 
вспоминают......  

Какая вы были красивая семейная пара!! 
Светлая память вашей супруге,.! Вам , крепкого 
, Абдолла, здоровья и успехов в труде! Пусть 
Всевышний даёт вам силы переживать это горе, 
сил и мужества сыновьям...

Марал Мәдиева: 
– Дариғаның жатқан жері жарық болсын! 

Ұрпақтарына Алла Тағала ұзақ,  бақытты өмір 
кешуді нәсіп етсін.

Мұрат Қазамбаев: 
–  Иманды болсын! Қалғанға береке берсін!

Gauhar Asatova: 
– Дариға апайдың жатқан жері жарық, 

топырағы торқа болсын! Жолдасы иман болсын!  
Пейіштің төрінде болсын!  Сондай бір ақжарқын 
апай еді...

Шапағат Әубәкір: 
–  Тәтеммен  дәмдес болуға  Аллам  

пешенемізге бұйыртты, аға!  Сол кездесуден 

алған әсеріміз мәңгі есімізде. Адуынды өзіңіздей 
тұлғаның артында қандай жар тұрғанын көз 
көрді. Суық хабарды жүрек езіліп қабылдап, 
еңсеміз түсті. «Әлі талай сыйласамыз - ау» деген 
үміт үзілді, өкініш өзекті өртеді. Алладан келген 
бұйрыққа амал нешік, аға?.. Бекем болыңыз! 
Тәтемнің жатқан жері жұмсақ, қабірі Құран 
аяттарынан болған сауапты нұрмен нұрланғай. 
Аман болыңыз. Біз сізбен біргеміз!

Кенжебай Ахметов: 
–  Иманы жолдас, жатқан жері жәннат болсын.

Марлан Шамбұлов: 
– Марқұмның жатқан жері жарық, топырағы 

жеңіл болсын. Өзіңізге сабыр берсін.

Iztoleu Tusupov: 
– Иманды болсын! Қайғы, мұң әркімнің 

басына келеді. Шыдамды болайық!

Мұрат Бөрібаев: 
–   Иманды болсын! 

Төлеубай Мусин: 
– Иманы саламатта болсын! Әбеке, осы 

естігенім, жатқан жері жайлы болсын, өзіңізге 
Жаратушы қуат берсін!

Раушан Құрмашқызы: 
– Ардақты Абдолла аға! Құдай қосқан 

қосағыңыз, өмірдегі тірегіңіз, аяулы Дариға 
жеңгеміздің қазасының артының қайырын 
берсін. Орны толмас асыл жанның алдынан 
жарылқасын! Ауыр қайғыңызға мен де шын 

жүректен ортақпын. Тағдырдың салғанына 
мойынсұнбасқа шара жоқ... 

Дариға апамызды жоқ деуге, өмірден өтті, 
енді көріспейміз деуге көңіліңіз сенбей жүр ғой, 
Абдолла аға. Көзден кетсе де, көңілден сәулелері 
сөнбейді! Жаны жәннатта болсын! Ұрпақтарын, 
ел-жұртын әруағымен желеп-жебесінші…

Қайрат Балмағамбетов: 
–  Иманы саламат болсын!

Татьяна Суркова: 
– Иманды болсын!!! Какая красивая Дарига, 

молодая ещё. Жить и жить ещё бы...  Пусть 
земля будет пухом!

Өмірхан Құдаспаев: 
–   Аллам қабірін иман нұрымен   нұрландырып, 

амал дәптерін оңынан беріп, орыны жұмақтан 
болсын! Артында қалған Абдолла бауырыма, 
отбасына Аллам сабырлық пен күш-қуат берсін! 
Аллам бәрімізге екі дүниенің жақсылықтарын 
нәсіп етсін!.

Еркебұлан Нұрланов:
– Апайдың жаны жәннатта, тәні рахатта 

болсын! Құдыреті күшті Аллаһ Тағала Фирдаус 
жәннатін  нәсіп етсін!

Есқараев Әділбек: 
– Иманы жолдасы болсын!Алла алдынан 

жарылқасын! Қалған балалардың рақатын 
көріңіз!

Мүталап Әбсаттаров: 
– Алла алдынан жарылқасын, жасамаған 

жасын ұрпағына берсін, иман байлығын берсін!

Erzhan Esetov: 
– Абдолла аға,  қаза қайырлы болсын. 

Отбасыңызға сабырлық тілеймін. Алланың 
мұндай ісіне қолдан келер шара жоқ, мықты 
болыңыз, Аға!

Зинат Төлегенова: 
–  Абдолла, көңілімді қабыл ал, өте өкінішті...   

Иманы жолдасы болсын! Балдай тәтті 
немерелерінің қылықтарын қызықтап жүрер 
шақта ерте кеткені өкінішті.

Багдат Байжантаев:
– Қайырлы қаза болсын, жеңгемізді Алла 

көрмеген көшесінен жарылқасын!

Шүкір Молдағалиева: 
– «Жол ортасына келгенде атыңнан, 

жер ортасына келгенде жаныңдағы жалғыз 
қосағыңнан айырмасын»-дейді екен үлкендер. 
Алла өмірден өткен кісіге иман, артында 
қалғандарына, еліне, жұртына амандық берсін, 
Әбеке!

Меруерт Бақбергенова:
–  Дариға тәтеміз керемет жан еді гой… жаны 

жұмақтан болсын!

Сара Смағұл:
 – Айналайын, Абдолла, қазаның арты 

қайырлы болсын. Иманы жолдас, топырағы 
торқа, жаны жәннатта болсын!

Ғалия Түгелбаева: 
–  Алла жатқан жерін  жарық, топырағын 

торқа етіп, жанын Жәннатта қылсын!

Тұрсынбек Макишев: 
–  Сізге қуат берсін, жеңгеміздің жатқан жері 

жайлы, топырағы торқа болсын!

Амангелді Қайратұлы: 
– Тәтеміздің жаны жұмақтан болсын!

Аяпберген Искаков:
– Абеке, жұбайыңыздың артының қайырын 

берсін! Алдынан жарылқасын! Иманы жолдас 
болсын!

Gulnar Utemis: 
– Алланың сынағы.. Бекем болыңыз Абеке, 

енді жылатпасын! Дариғаның жатқан жері жәйлі 
болып, қабыры Құранмен нұрлансын!

Мейрамгүл Саяжанқызы: 
– Апайдың жаны жәнатта болсын! Қабірі 

нұрға толсын! Өзіңіз, балалар аман болсын! 
Қайғыңызға ортақпыз!

Ержан Тоқымбаев:
– Иманды болсын! Енді Алла өздеріңізге 

берекесін берсін!

Ерболат Сатыбалды:
– Иманы саламат болсын асыл жарыңыздың, 

аға!

Мейірімхан Ерәлиев: 
– Иманы жолдасы болсын! Алладан рақым, 

Пайғамбарымыздан шапағат, жатқан жері 
жайлы, топырағы торқа болсын! Әумин! Әбеке, 
бекем болыңыз!

Marhat Hamit: 
– Иманы жолдас болсын, қазаның арты 

қайырлы болсын, қайғырып көңіл айтамыз, 
қайғыңызға ортақпыз!

Bekzat Dairabaiūly: 
– Ия, Әбеке, қуаныш пен қайғы қатар 

жүреді. Қала күні құтты болсын дей тұра, 
адал жарыңыздың мекені жұмақ болғай! Аман 
болыңыз!

Байғара Садуақасов:
– Жатқан жері жәннаттан болсын. Артында 

қалған жанұясына Алла амандық беріп, ғұмырлы 
өмір берсін!

Сәуле Нүрекенова: 
– Жатқан жері жайлы, топырағы торқа 

болсын! Рухы пейіштің төрінде шалқысын!

Сағынкүл Жантурина:
– Жаны жайсаң, адамгершілігі мол асыл жан 

еді ғой Дариға! Әйелдің падишасы еді. Жаны 
жәннатта шалқысын! Алла жатқан жерін жайлы, 
иманын серік етсін!

Сарбиназ Сайдалина: 
– Иман байлығын берсін. Жарыңыздың 

көрмей кеткен қызығын өзіңіз көріңіз!

Сәуле Жақанова: 
–  Алла алдынан жарылқасын, жаны жәннатта 

болсын! Артында қалған ұрпақтарына, өзіңізге, 
Абеке, Аллам күш - қуат, денсаулық, ұзақ ғұмыр 
берсін!

Ахат Құрмансейітов: 
– Топырағы торқа болғай. Жаратушы өзіңе, 

құлындарыңа ғұмыр берсін, Әбеке!.. Тұрлауы 
жоқ бес күн жалған ғой бұл! Жазмышқа қылар 
қайран не?!

Майра Жаппасбаева:
– Арнаған дұғаларың қабыл болсын. 

Дариғаның жатқан жері жайлы болсын. 
Балаларың аман болсын!

Жомарт Аханов: 
–  Иман байығын берсін!  Бекемдік болсын!
 
Мика Мырзабекова: 
– Ауыр қаза, бекем болыңыз, Абдолла аға, 

жеңгеміздің иманы саламат болсын!

Рахыш Идрисова: 
– Әбеке, иманы саламат болсын. Бекем 

болуыңызды тілеймін.

Алтынбек Сейітбеков: 
–  Жатқан жері жайлы болсын! Алла 

өздеріңізге ғұмыр берсін!
Эльвира Алпанбаева: 
–  Қандай ауыр қаза. Қиын болды ғой Абдолла 

ағама!.Сабыр берсін, бекем болыңыз аға! 

Иманды болсын!  Дәл солай, қандай қиын болса 
да Абдолла ағам, ештеңені білдірмей жүреді. 
Мықты жансыз! Адамға қиын және ер адамға 
жарынан, өмірлік серігінен бір күнде айырылу. 
Менің де анам қайтқанда, әкем қатты қиналды, 
бірақ, ештеңе білдірмеді. Сонда көрдім... Бекем 
болыңыз, Абдолла аға, балалар Сізге әрдайым 
қолдау болсын!

Қиясбек Әділбаев: 
– Әбеке, көңіл айтамын. Замандасымыздың 

алдынан жарылқасын! Парасаты биік жан еді. 
Амал не? 

Саят Балмағанбетов: 
– Алла Тағала алдынан жарылқасын! Иманды 

болсын!

Базаргүл Сейітжанқызы Үмбетова:
– Жаны жәннатта, иманы серік болсын!

Айнұр Құлашева: 
– Дариға тәте ерекше жаралған жан еді ғой. 

Сізге деген көңілі қандай ыстық еді! Орны 
ойсырап қалды-ау... Оқыған дұға-тілектер қабыл 
болсын!

Гүлшат Әшірбекова: 
– Иманды болсын! Көрмеген қызықтарын 

ұрпағы көрсін!
Марал Шахаева: 
– Абдолла аға, қайғыңызға ортақпыз. Иманды 

болсын. Жатқан жері жайлы, топырағы торқа 
болсын.

Қымбат Қасымбекова: 
– Жатқан жері жайлы, топырағы торқа болсын!
Бағдат Қазкенов: 
– Алла иманынан жарылқасын! Бекем 

болыңыз, аға!

Гаухар Жалмурзина: 
– Абеке, жаксы жазыпсыз. Сағынуға лайық , ақ 

көңілді жарқыраған жан болатын, көзі күлімдеп 
тұрушы еді. Артында калған балапандары мен 
өзіңізге ғұмыр, денсаулық берсін. Жатқан жерің 
жайлы, орны Жұмақтан болсын, Дариға!

Қанат Төлеш: 
– Жеңгеміздің топырағы торқа, жатқан жері 

жайлы, иманы серік болсын!

Әсел Ерекешева: 
– Көке, әлі сенбеймін!  Бірнеше күн бұрын 

Мамама звандап, қалын сұрапты, «Тәте, мен 
де ауырып қалдым» деп. Қабіріне нұр жаусын! 
Иманы саламат болсын!

Nurgaisha Abzhiyeva: 
– Не дейді? Өз құлағыма өзім сенер емеспін. 

Алла... Алла ... Дариғадан айырылып қалдық 
па ? Өте биязы, жүрегі таза жан еді ғой. Абеке,  
жылап тұрып қазаңызға ортақпын. Иманы 
саламат болсын!

Ғалия Иманбаева: 
– Иманды болсын!   Жаны жәннатта болсын! 

Алла алдынан жарылқасын!

Мұқағали Сейтқазы: 
– Иманды болсын!

Еркін Омар: 
– Абеке, жүректен шыққан назыңа жұбатар сөз 

де аз болар...  Оқудың өзі ауыр екен... Жеңгейдің 
жатқан жері жарық болғай!

Гүлсінай Мүбаракова: 
– Жатқан жері жайлы, топырағы торқа болсын!

Сабыржан Тембаев: 
– Иманды болсын! Ашық, жарқын кісі еді! 

Топырағы торқа болсын!

Қанат Мусин: 
– Тәтем өте тамаша кісі еді ғой, Алла панасына 

алып, иманы жолдас болсын! Сіз аман болыңыз, 
асқар тау ағам, ақылшы әкем!

АҚЫНДАР, ЖУРНАЛИСТЕР, 
ЖАЗУШЫЛАР...

Өтен Ахмет: 
–  Иманы саламат болсын. Бауырыма 

сабырлық тілеймін.

Бауыржан Омарұлы:
–  Әбеке, бекем болыңыз!

Almas Nurmakhanuly Almat:
– Алла иман шапағатымен жарылқасын. 

Әбеке, қайғыңызға ортақпыз, қалған жандардың 
амандығын берсін.

Қали Сарсенбай: 
– Әбеке, бауырым, сабыр ет. Балалар аман 

болсын!

Кәрібай Мұсырман:
– Qazanyn arty qaiyrly bolsyn, ardaqty,  Abeke. 

Marqumga o dunienin jaqsylygyn bergei Alla 
Tagala. Berik bolynyz. Jazmyshtan ozmysh joq.

Бауыржан Жақып:
–  Әбеке, жан жарыңа иман байлығын берсін! 

Сабырға кел, берік бол, досым!

Шерубай Құрманбайұлы:
 – Иманы саламат болсын! Алла алдынан 

жарылқасын!
Айткүл Шалғынбаева: 

– Әбеке, естімеппін. ФБ-дан біраз демалып 
едім. Әбеке, жан-жарыңыз, жеңгеміздің Алла 
алдынан жарылқасын. Иманы саламат болсын. 
Мықты болыңыз. Бала - шаға, немерелердің арқа 
сүйер асқар тауысыз. Алла қалғандарыңызға 
жұрын берсін. Ел - жұртыңыз бірге аман болсын!

Zarya Zhumanova: 
– Әбеке, мықты болыңыз. Қайғыларыңызға 

ортақпын.

Мақсот Ізімұлы: 
–  Әбеке, қазаның арты қайырлы болғай! 

Жатқан жері жайлы, топырағы торқа болып, 
артында қалғандарға шапағаты тие берсін!

Қазыбек Иса: 
– Жарты жолда жан жарыңнан айрылу - 

ауыр қайғы! Алла алдынан жарылқасын! Алды 
- пейіш, арты  - кеніш болғай! Өздеріңізге, 
ұрпақтарына Құдай ұзақ ғұмыр бергей! Иманы 
саламат болсын!

Алмагүл Қаржаубаева:
– Алла күлкіден айырмасын. О жаққа да 

жақсылар керек дейді ғой. Алды - пейіш, арты 
кеніш болсын, Дариғаның... Өмір ғой! Біреуге-
ерте, біреуге-кеш дегендей.. Алланың панасында 
болсын!

Иманбай Жұбай: 
–  Әужеке, жарыңның жаны жаннатта болсын.  

16 –тамыз күні біздің отанамыз да бір ай ғана 
ауырып, дүние салды.  Отыз жеті жыл отасып 
едік...

Нұртөре Жүсіп:
– Қайғыңа ортақтасып, көңіл айтамыз, 

Абдолла! Алланың үкіміне шара жоқ. Алды 
жарық болсын! Отбасыңа қайғының бұлты 
үйірілмесін бұдан кейін.

Дархан Мыңбай:
– Өзіңе, ағайын–туысқа, ұрпақтарына көңіл 

айтамыз. Жаратқан Иенің жазуына амал бар 
ма?.. Тағдырдың қиын сәтіне сабыр ету– 
мұсылмандыққа тән қасиет. Марқұмға иман 
тілейміз, Алланың рахымына бөленсін! Белдi 
бекем буыңыздар, мықты болыңыздар!

Сенбек Ералы:
– Иманы саламат болсын. Алланың ісіне 

қарсы келер шара жоқ. Жаны жәннатта болсын!

Қасым Ағабеков:
– Әбеке, иманы саламат болсын сүйікті 

жарыңыздың!

Дүйсен Молдақұлов:
– Әрине, ауыр қаза, Абдолла. Қайғыңа 

ортақпын, бұл да бір Алланың өзіңе жіберген 
сынағы болар, бекем бол!

Еркін Қыдыр:
 –  Әбеке, Құдай қосқан жарыңыздың иманы 

саламат, ақыры қайырлы болсын!

Beibit Saparaly: 
– Алла үлкен сабыр берсін! Орны толмас 

қаза, үлкен сынақ түсіпті отбасыңа! Қасиетті 

мұхаррам айының құрметімен марқұмның рухы 
шат болып, мәңгілік мекені жәннат болсын! 
Осында барлық айтылған дұға-тілектер қабыл 
болсын!

Жүсіпбек Қорғасбек: 
– Иманды болсын! Бекем бол! Көрмеген 

қызығын бала-шағасына берсін.

Серғазы Мұхтарбеков: 
–  Жатқан жері жайлы, топырағы торқа 

болсын!

Қарашаш Тоқсанбай:
– Жатқан жері жарық болсын. Рухы шат 

болсын.

Ғалым Омарханов:
 –  Абеке, қайғыңа ортақпыз. Алла алдынан 

жарылқасын. Иман байлығын берсін.

Ботакөз Жанпейісова:
 –  Абдолла, қайғыңа ортақпын. Қалған бала - 

шағаң, өзің аман бол!

Батырбек Садыханов: 
– Абеке, қайғыңа ортақпыз. Жұбайыңды Алла 

рахымына бөлесін! Мықты бол!

Жұмағали Арғынбаев: 
– Абдолла бауырым, Құдай қосқан қосағың 

– Дариға Үмбетиярқызының алды – пейіш, 
арты – кеніш болсын! Көз алдарыңда жүрген 
балаларыңның Дариға көре алмаған қызық - 

қуанышын саған көруге жазсын. Сабырлы бол.

Ляззат Битанова:
 –  Әбеке! Жатқан жері жайлы, топырағы 

торқа болсын!

Төлеш Сүлеймен: 
– Нұры пейіште шалқысын Дариғаның! 

Айаулы жан еді! Ұрпағы өсіп, өркендесін! Өзің 
берік бол, Абдолла!

Әлімжан Жарылқағанов:
 – Абеке, мен қазір есітіп отырмын. Иманы 

саламат болсын. Аманшылықта кездеселік, 
досым!

Баймаханбет Ахметов: 
–  Әбеке, қайғыңа ортақпын. Иманы саламат 

болсын!

Ерсайын Жапақ: 
– Абдолла, жан жарыңның иманы саламат 

болсын! Артында қалған тұяқтарының аман- 
дығын жазсын! Болған іске болаттай берік 
болыңдар!

Kultoleu Mukash:
– Әбеке, жолдасыңның иманы саламат 

болсын. Мықты бол. Қиындау болған екен. Амал 
не?  Балаларың мұңайып қалған екен - ау. Қолдан 
келер қайран жоқ.

Құлиев Жұмабай: 
– Әбеке, бекем бол, қайғыңа ортақпын, 

артының қайырын берсін! Әбеке, сендей 
азаматтың жары да асыл жан болуы керек. 
Көрмесем де замандастарының жоқтаған 
жазбаларына қанықтым. Қайтесің, табылмайды 
ғой енді, ондай жан! Еңсеңді биік ұста, бауырым!

Исатай Балмағамбетов: 
 –  Иманды болсын!

Ермұрат Бапи: 
– Әбеке, қайғыңа ортақпын! Жаратқан 

алдынан жарылқап, пейіштен орын бұйыртсын!

Құтмағамбет Қонысбаев:
 –   Қаза қайырлы болсын, Әбеке! Алла 

алдынан жарылқасын!

Айнаш Есалы: 
– Орны – Пейіш болсын!

Қыдырбек Рысбек:
 –  Алла Тағала сіздерді мейіріміне бөлесін!

Думан Рамазан:
–   Әбеке, қайғыңызға ортақпын. Алла алдынан 

жарылқасын. Рухы пейіштің төрінде шалқысын!

Бекен Нұрахметов:
–  Арты қайырлы болсын, Абдолла!

Riza Almukhan:
– Иманы жолдас болсын. Жаны жаннатта 

болсын.

Kaljan Omarova:
 –  Абеке , орны толмас қайғыңызға ортақпын. 

Жарыңызға Аллатағала иман байлығын берсін!

Зейпін Казанбаева: 
– Дариғаның көре алмаған қызығын 

балалармен бірге көруге жазсын!

Арман Қуанышқалиева: 
–  Иманды болсын! Жаны жəннатта болсын! 

Нұры пейіште шалқысын! Аллам сізге қуат 
берсін! Аруағы желеп–жебеп жүрсін ұрпағын!

Бағила Тұрсынбекқызы: 
–  Жүнжіме, дос!  Қайғыңды түсінемін, 

бекем бол!  Сен барда Дариға мәңгі жасайды 
ғой! Мекені жұмақ болғай! Жатқан жері жайлы 
болсын жұбайың Дариғаның! Отбасыңда тек 
жақсылық болғай! Алла панасына алсын ! 
Жұбатарға да кейде сөз таппайды екенсің! 
Балаларың аман болсын, жақсы ата болғайсың!

Жидегүл Әбдіжәділқызы: 
–Жүзі пейіштің төрінде шалқысын!

Sharipa Nurzhanova: 
– Иманы саламат болсын!

Дәметкүл  Құмақбай: 
– Иманды болсын!

Өскен Айдарқұл: 
– Е,е ,мәңгілік ешнәрсе жоқ! Арғы дүниесі 

жұмақ болсын, келіншегіңнің.

Руза Алдашева:
 – Ақ жеңешем-ау, алдыңыздан жарылқасын.. 

Бауырларымның амандығын тілеймін.

Қойшыбай Есентаев:
– Алла алдынан жарылқасын! Қайғыңа 

ортақпын.
 
Нұрлан Нұрғазин:
–  Абеке, жеңгей иманды болсын! Өзің мықты 

бол!

Аманғали Қалжанов: 
– Абдолла аға, жарыңыздың иманы саламат 

болсын. Алла көрмеген көшесінен жарылқасын. 
Алды пейіш болсын. Қайғыңызға ортақпын. 
Бекем болыңыз.

Салтанат Ералина:
– Қазаның соңы қайырлы болсын. Алла 

алдынан жарылқасын. Бекем болыңыз!

Ғалым Мұхамедин:
–  АЛЛА- дан жаксылык болсын!

Zhangali Zhuzbai: 
–  Иманы саламат болсын.

Шегебай Құндақбайұлы: 
– Алла алдын жарық етсін! Қалған жандарға 

ғұмыр берсін!

Серік Оспан:
 –  Иманы саламат болсын! Бекем бол, Абдолла 

дос! Алла сабыр берсін!

Жақсыкелді Кемалов:
 –  Иман байлығын берсін!

Дәрігүл  Алдажанова-Еламанова: 
–  Иманды болсын ! Алла көрмеген көшесінен 

жарылқасын !

Әшмұхан Жампейсов:
– Әбеке, қайғыңызға ортақтасып, көңіл 

айтамын. Алла алдынан жарылқасын! 

Қорғанбек Аманжол: 
– Алла сабыр берсін! Жарыңның жаны 

жәннаттан жай тапсын, бауырым!

Иран Таскара: 
–  Иманды болсын!

Құдайберлі Мырзабек: 
– Алла қазаның қайырын берсін! Артында 

қалған жақындарына жақсылықтар тілеймін.

Айтбай Жұмағұл:
 – Алла панасына алсын!

Арнұр Көшеней:
–  Абеке, қайғыңызға ортақпын. Алла алдынан 

жарылқасын, өте өкінішті жағдай. Иманы 
саламатта болсын.

Қоныс Жүсіпов: 
–  Алла рақымына бөлесін! Иманды болсын!

Қуаныш Мақсұтов: 
– Алла иман байлығын беріп, алдынан 

жарылқасын!

Alihan Duisenbay:
–  Imandi bolsin. Aldinan jarilkasin. 

Амандық Қуандықұлы:
– Абдолла аға, қайғыңызға ортақпыз. 

Жеңгеміздің иманы жолдас болсын. Алла сізге, 
ұрпақтарына сабыр берсін.

КЛАСТАСТАР, ҚҰРДАСТАР...

Самалбек Бектібаев:
 –  Абдолла досым, бауырым!  Өмір бұлай бір 

күнде өзгеріп кетеді деп кім ойлаған?  Қасыңдағы 
жан жарың Дарихаңнан айрылып қалу жалғыз 
саған ғана емес,  жан –жағыңдағы ағайын – 
туыс, дос–жарандарыңа да ауыр тиіп жатыр. 
Дарихаңнын Аллатағала алдынан жарылқасын!  
Сабыр ет, досым! Мықты жігіттердің бірі едің 
ғой,  өзіңді өзің ұста, балаларыңа сүйеу бол!

Дәулет Тоқсанбаев:
 –   Жаны жайсаң жан еді Дариға кластасымыз...

Аяулы арманы, үкілеген үміті бар еді... Бәрі 
Абдол досқа аманат боп қалды... Абдоллаға Алла 
сабыр мен қуат берсін!! Марқұм Дариғамыздың 
алды жарық болсын!!!

Мадияр Назаров: 
–  Абеке, жайсыз хабар бәріміздің  жанымызға 

батып, қабырғамызды қайыстырды. Алла 
алдынан жарылқап, жатқан жері жайлы болсын! 
Енді  өзіңізге қуат,  дертке шипа берсін!  Мықты 
болыңыз!

Имран Лепесов:
–  Берік бол, досым! Дариғаның Алла алдынан 

жарылқасын! Иманы жолдасы болсын.!

Мираш Тажмаханқызы: 
– Ия, айтатыны жок, Дариға досымыз бар 

арманын арқалап кете барды, Алланың ісіне не 
шара?!  Абдоллаға қайғырып көңіл айтамыз. 
Алды жарық болсын!  Ендігі  жерде тек жақсы 
хабарлармен бөлісуді  нәсіп етсін Алла!

Рима  Сұлтанова:
 –  Абдолла, төбемізден жай түскендей болды 

Аузымыз да бармайды.  Алдынан жарылқасын! 
Қайғыңа ортақпыз. Дариға, жарқын бейнең 
әрқашан есімізде!  Жаның жаннатта болсын!

Raua Amitova: 
–  Бір басында қанша асыл қасиеттер бар еді. 

Жайы жаннаттың төрі болсын!Аллам ендігі 
жерде тек қуаныш сыйласын, балапандарыңның 
қызығына бөлене бер, Әбеке!

Раушанбек Қайыңов:
– Алла алдынан жарылқасын! Иман 

байлығына бөлесін! Өте өкінішті...

Торақбаева Нұрсұлу: 
– Əбеке, орны толмас қаза болды. Дариханың 

алдынан жарылқасын, иманы жолдас болсын! 
Қатты қайғырғанмен, қолдан еш нəрсе келмеді. 
Алла өзіңе сабыр мен қуат берсін!

Аманбек Дәменов:
– Абдол досым, қайғыңа қабырғам қайыса 

отырып, көңіл айтамын. Жұбатуға сөз жетпейтін 
қайғы. Алла басыңа  салса,  не амал?? Берік 
бол, бекем бол, бауырым! Ендігі жерде Алла 
амандықпен қуаныштырсын!

Шара Төлегенова:
–Жаны жанатта болсын! Ұрпақтары аман 

болсын!

Шолпан Бәкірова: 
– Дариғамыз... өзі – көктемдей көркем, 

пейілі – жаздай жайдары, дастарқаны – күзгі 
бақтай берекелі, көңілі - қыстың ақша қарындай 
аппақ еді... Әбекеңді қабағынан түсініп, 
шығармашылық шабытын шалқытып отырар 
еді... Бәрі сағынышты естелікке айналғаны 
көңілді құлазытады...

Көңілден ешбір кетпейтін,
Жүректен мәңгі өшпейтін..
Суреттен ғана көреміз,
Аяулы достың бейнесін..
Дариғаны сағынып,
Достары да іздейміз..
Алла ісіне сабыр қып,
Әбеке, мықты бол дейміз!!!

Zhanagul Satova: 
–  Иманы жолдасы болсын. Жаны жәннаттың 

төрінде болсын. Артында қалған бала –шағасы 
аман болсын.

Шынар Ідірісова:
–  Керемет өлең!  Керемет теңеу! Әттең 

арамызда Дариғаның жоқтығы  көңілімізді 
бұзып тұр. Жатқан жері жайлы болсын! Абдол,  
саған балдарды аманат қылып тастап кеткен, 
сол балдардың қызықшылығын көр! Немере, 
шөбере, шөпшек сүй! Ендігі жерде үйіңде 
бірыңғай  той болсын!

АЙТАРЫМ - АЛҒЫС, 

 КӨҢІЛДЕРІҢІЗГЕ – РАХМЕТ!

2020 жылдың көктемі. Әлем  әбігерге түсті. 
Көзге көрінбейтін, қайдан қалай пайда болғаны  
белгісіз әлдебір  індет жер бетіне жайыла 
бастады.  Алғашында алаңсыз жүрдік, сенбедік. 
«Құлақ естігенді, көз көреді» дегенді есімізден 
шығарып алдық.  Індет бізді  айналып өтетіндей 
көңіл ауанына берілдік. Сақтық шараларына бей-
жай қарадық. Бірақ, көпке бармай-ақ,  пәлекет 
неме Қазақтың Еліне  аранын ашып,  шеңгелін 
салып  жетіп келді. Жақсылардың  бірінен соң 
бірі індеттің аранына  жұтылып жатты... 

Індет тым  ұзаққа созылды. Бір ай емес, алты 
ай емес, жылдан да асты. Бірақ, тоқтамады. 
Ара – тұра кетіп қалғандай кейіп көрсеткенмен, 
қайта айналып соғып тұрды. «Енді бұдан тек 
вакцина салдыру арқылы ғана құтыламыз» 
деген әңгіме шыққанда,  көпшілігіміз бұған да 
күмәнмен қарадық. «Вакцина басқа ауруларды  
«оятып жібереді», «қан қысымы» бар адамарға 
салдыруға мүлде болмайды» деп айтылып жатты.  
Мұны айтып отырғаным, мен вакцинаның 
біріншісін салдырдым. Дариғаға   Құдайдың 
зарын ғылып: – Елдің бәрі салдыртып жатыр, 
бірге барып салдыртайық – деп, қанша айтсам 
да, баспай қойды.  «Давлением бар ғой ..» деп, 
қорқасоқтады. Бәлкім, вакцина салдырғанда 
әлде қайтер еді ойлаймын  ғой... 

2021 жылғы тамыздың бас кезінде екеуміз 
бірдей індетке шалынып, ауруханаға түстік. 

Алғашында – Сәтбаевта жаттық. Кейін 
Жезқазғанға ауыстырды. Міне, сол сәттен 
бастап Дариға көз алдымда семіп, сөніп бара 
жатты. Шамасы, оны  «алғашында қонбаған ем  
енді мүлдем қонбайды» деген уайым жеңіп кетті 
– ау.. Уайымшылдау еді ғой. Сәл нәрсенің өзін 
уайымдап отыратын...   Әлсізденгені соншалық,  
ақыры қолы қасық көтеруге де келмей қалды. 

Тамыздың 14-і күні  Дариғаның жүзін ақырғы 
рет көрдім. Сол күні сағат 22.00-22.30-дың 
кезінде оны жансақтау бөліміне әкетті. Көңілі 
жаман ойға кетпесін деп,  бетінен  сүйгім келіп 
тұрса да, сүйе алмадым... «Қайтып келеді» деген 
әлсіз үміт те болды ғой. Бірақ...

Тамыздың 21-і күні мені шығаратын болды, 
кештетіп үйге келдім. «Мама қалай?» деген 
балаларыма не дерімді де  білмедім. «Жақсы, 
шығып қалатын шығар, дегенмен, дұға оқытып 
келіңдер» деп, мешітке жібердім. 

Олар барып келді де,  бірі жұмысына, 
бірі көшеге, бірі ойынға кетіп, үйде  жалғыз 
отырғанмын. Дариғаның өмірден өткенін сол 
сәтте алыстағылар менен бұрын есітіп жатыр 
екен...

Міне, содан бері де 5 жыл өте шығыпты. 
Осы жылдар ішінде  мынандай бір ұйғарымға 
келдім:–Дүниеде жақыныңның  өмірден 
өткеніне  сене алмайтының жанға ауыр тиеді 
екен. Өзің іздейтін Жан бұл өмірде жоқ екенін 
білесің, бірақ, сенбейсің. Бір жерде жүргендей, 
әні – міне, келіп қалатындай көрінеді де тұрады. 
Осылайша күндер өтіп жатыр...

Қазақтың қай сөзі болса да, нақпа – нақ, дәлме 
– дәл айтылуымен құнды, бағалы. «Қайғыны 

бөліссең, азаяды» дейді. Расында да, солай. 
Ағайынның ағайыншылығы осындайда бір  

көрініп қалады ғой. Әсіресе, бұл қасиет біздің 
ұлтымызға тән. Дариға дүниеден өткеннен 
бастап  қаншама  ақсақалдар, ел ағалары,  ат 
үстінде жүрген азаматтар, көрші-көлем,  жора 
-жолдастар, дос-жарандар  жұбату сөздерін 
айтып, материалдық көмегін көрсетті.  Ақын 
аға-тәтелері Аза жыр жазып, жергілікті 
газеттерге жариялады. Жолы түсіп жете алмаған, 
көңілдерін көзбе–көз білдіруге мүмкіндігі 
болмаған  қаншама таныс та, бейтаныс та  жандар  
әлеужелі арқылы  көңілдерін білдірді. (Солардың 
біршамасы осы кітапшаға да басылды- авт). 

Жанға сүйеу,  көңілге демеу болып,  ауырлықты 
бізбен бірге бөліскен баршаға  айтарым – алғыс, 
көңілдеріңізге – рахмет! 

Сіздердің қолдауларыңыз  маған да, менің 
отбасыма да кәдімгідей күш, жігер, қайрат берді. 
Сол үшін де бәріңізге шын ықыласты алғыс 
сезімімді жеткізгім келеді.

Алла Тағала Сіздерге ұзақ та бақытты ғұмыр 
сыйласын! Шаңырақтарыңыз шаттықта болсын! 
Жасаған жақсылықтарыңыз Алладан қайтсын! 
Дендеріңіз сау, аманшылықта болыңыздар!

Өздеріңізге деген құрметпен:                                         
Абдолла ДАСТАН

16.08.2026.

